
Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

(əvvəli ötən sayımızda )
Yeni yaradılmış hökumətin ilk addımı 
dekabrın 28-də Paris sülh konfransına 
göndəriləcək nümayəndə heyətinin 
tərkibini müəyyən etmək oldu. Hö-
kumətin təqdimatı ilə təşkil edilmiş 
nümayəndə heyətinə Azərbaycan par-
lamentinin sədri Əlimərdan bəy Top-
çubaşov rəhbərlik edirdi.
Azərbaycan nümayəndələri Parisə 
viza almaq üçün  çətinliklərlə qarşı-
laşdılar. 3 ay İstanbulda gözlədikdən 
sonra  nümayəndələr İstanbul-Səla-
nik-Pirey (Afina)-Neapol-Roma marş-
rutu ilə Parisə yola düşdülər. 
1919-cu il mayın 2-də ABŞ prezidenti 
V.Vilsonun təşəbbüsü ilə Azərbaycan 
məsələsi ilk dəfə Paris konfransının 
Dördlər Şurasının iclasında müzakirə 
edildi. Parisə gəldikdən sonra Azərbay-
can nümayəndələri may ayı ərzində Bö-
yük Britaniya, Polşa, Gürcüstan, Dağ-
lılar Respublikası,  Ermənistan və İran 
nümayəndələri ilə görüşlər keçirdilər.
Avqusun 19-da və 26-da sülh konfran-
sının sədrinə məktubla müraciət olun-
du. Bu  sənədlərdə Qafqazdakı vəziy-
yət ətraflı təhlil edilərək,  konfrans 
qarşısında Denikinin Könüllü ordusu 
ilə bağlı üç mühüm tələb qoyulurdu: 
1) könüllü ordu Dağıstan vilayətinə 

münasibətdə müttəfiq komandanlığı-
nın müəyyən etdiyi demarkasiya xət-
tini pozmamalıdır; 2) könüllü ordu ən 
qısa vaxtda Dərbənddən çıxmalıdır; 
3) könüllü ordunun əlinə keçən Xəzər 
donanmasının gəmiləri  Azərbaycan 
hökumətinə  qaytarılmalıdır.
Könüllü ordu ilə bağlı Azərbaycan 
nümayəndələrinin Parisdə qarşılaşdı-
ğı çətinliklər 1919-cu ilin sonunadək 
davam etdi. 
Azərbaycan nümayəndələrinin qarşı-
laşdığı ciddi çətinliklərdən biri də ermə-
nilərin “Böyük Ermənistan” yaratmaq  
məqsədilə irəli sürdükləri ərazi iddiala-
rına qarşı mübarizə ilə bağlı idi.
1919-cu ilin noyabr-dekabr aylarında 
müttəfiqlər arasında aparılan danışıqlar 
Azərbaycanın müstəqilliyinin tanınma-
sını artıq reallaşdırmışdı. Bu məqsədlə 
və  Böyük Britaniyanın təşəbbüsü ilə 
1920-ci il yanvarın 10-da  Paris sülh konf-
ransı Ali Şurasının sessiyası çağırıldı. Bir 
gün  sonra, yanvarın 11-də müttəfiqlərin 
Ali Şurası İngiltərənin xarici işlər naziri 
Corc Kerzonun təklifi ilə aşağıdakı  məz-
munda qərar qəbul etdi: 
“Müttəfiqlər və Birlik ölkələri Azər-
baycan hökumətini de-fakto səviyyə-
sində tanıyırlar”. 
Azərbaycan istiqlaliyyətinin Paris sülh 

konfransı tərəfindən tanınması tarixi 
əhəmiyyətli hadisə idi.  Azərbaycanın 
müstəqilliyinin tanınması ona olan ma-
rağı artırdı. Belçika, İsveçrə, Hollandi-
ya, Çexiya və Slovakiya, Finlandiya və 
digər dövlətlər Bakıda öz konsulluqla-
rını açdılar. ABŞ, İngiltərə, Fransa və 
İtaliya Azərbaycanla iqtisadi əlaqələri-
ni genişləndirməyə başladı. 1920-ci il 
martın 20-də Azərbaycanla İran arasın-
da əməkdaşlığın bütün sahələrini əhatə 
edən saziş və müqavilələr imzalandı. 
Tərəflər arasında imzalanan dostluq 
müqaviləsinə əsasən, İran Azərbaycan 
Xalq  Cümhuriyyətini de-yure tanıdı. 

Qısa müddətdə Tehranda Azərbayca-
nın səfirliyi, Təbrizdə də baş konsul 
agentlikləri yaradıldı.
1920-ci ilin yanvarında RSFSR-in xa-
rici işlər komissarı G.V.Çiçerindən iki 
nota alındı. İkinci nota daha  hədələ-
yici məzmuna malik idi. G.V.Çiçeri-
nin notasında Fətəli xan Xoyskinin 
birinci notaya 14 yanvar tarixli cavabı 
təhlil edilir, Azərbaycan hökumətinin 
Rusiyanın daxili işlərinə qarışmamaq 
mövqeyi Denikinlə mübarizədən imti-
na kimi qiymətləndirilirdi.
Rusiya ilə 1920-ci ilin yanvarından 
başlanan diplomatik qarşıdurmanın 

arxasında əslində Bakı neftinə sahib 
olmaq iddiaları dururdu.  Qırmızı 
Ordu tərəfindən Bakıya hücum əmə-
liyyatı hazırlanmışdı və onlar Levan-
dovskinin başçılığı ilə aprelin 25-26-da 
Azərbaycan sərhədlərini aşdılar. Hər-
bi qüvvələr, əsasən, Qərb cəbhəsində 
olduğu üçün Qırmızı Orduya qarşı 
əsaslı müqavimət göstərmək mümkün 
olmadı. Səməd bəy Mehmandarovun 
aprelin 27-də əlavə qüvvələr  göndə-
rilməsi üçün ordunun yerləşdiyi Qərb 
cəbhəsinə vurduğu təcili teleqramın 
da heç bir əhəmiyyəti olmadı. 1920-
ci ilin aprelində baş vermiş ciddi hö-
kumət böhranının özü də 11-ci  Qırmı-
zı Ordunun Bakıya daxil olması üçün 
əlverişli şərait yaradırdı. 
Aprelin 27-də  gündüz saat 4-də Azər-
baycan bolşevikləri 11-ci ordu dəstələ-
rinin Biləcəri stansiyasında  dayandı-
ğına arxalanaraq, Rusiya Kommunist 
(bolşeviklər) Partiyası Qafqaz Diyar 
Komitəsinin Bakı bürosu və Fəhlə Kon-
fransı adından Parlamentə hakimiyyə-
ti təhvil vermək haqqında  ultimatum 
təqdim etdilər. Parlament hakimiyyəti 
dinc yolla bolşeviklərə vermək barə-
də qərar qəbul etdi. 11-ci ordu Bakıya 
daxil oldu. Azərbaycan yenidən Rusi-
ya tərəfindən işğal olundu. 

Əvvəlki illərdə olduğu kimi, cari 
ildə də Azərbaycanda dinamik inki-
şaf tempi qorunub saxlanılmış, qar-
şıya qoyulan bütün layihələr uğurla 
reallaşmışdır. İlin doqquz ayı ər-
zində ölkə iqtisadiyyatı, yəni ümu-
mi daxili məhsul 0,8 faiz, qeyri-neft 
sənayesi 10,5 faiz artmışdır. İnflya-
siya 2,6 faiz, əhalinin gəlirləri isə 9,5 
faiz artmışdır. Ölkənin valyuta eh-
tiyatları artaraq 45 milyard dollara 
çatmışdır. Bu müddət ərzində ölkə 
iqtisadiyyatına 9 milyard dollar 
sərmayə qoyulmuşdur ki, bunun da 
5,6 milyard dolları qeyri-neft sekto-
runa yönəldilmişdir.
Regionların inkişafında da nəzərə-
çarpacaq irəliləyişlər baş vermiş, 
aqrar bölmə üzrə planlaşdırılan 
tədbirlər və islahat proqramları 
vaxtında icra olunmuşdur. İnkişaf 
və yüksəliş dalğası Quba rayonun-
dan da yan keçməmişdir. Cari ilin 
oktyabr ayının 11-də bu rayona 
səfər edən ölkə prezidenti cənab 
İlham Əliyev burada görülən işlə-
ri yüksək qiymətləndirmiş, bir sıra 
yol-infrastruktur, sosial-mədəni, 
istehsal və emal müəssisələrinin 
açılışını reallaşdırmışdır. 
Quba rayonu həm turizm cəlbe-
diciliyi, həm də kənd təsərrüfatı, 
xüsusilə də meyvəçilik potensi-
alı baxımından geniş imkanlara 
malikdir. Bölgə iqtisadiyyatının 
ixtisaslaşdırılması strukturunda 
bu iki istiqamət rayon üçün ön 
mövqeyə çıxarılıb. Dövlət bu sahə-
də öz dəstək və köməyini əsirgə-
mir. Bu dəstək ölkə prezidentinin 
bölgələrə səfəri zamanı açılışını 
etdiyi onlarla iri layihələrdə real 
təcəssümünü tapır.
Quba rayonuna səfəri çərçivəsin-
də cənab Prezident İlham Əliyev 
və birinci xanım Mehriban Əli-
yeva Meyvəçilik və Çayçılıq Elmi 
Tədqiqat İnstitutunun əsaslı tə-
mirdən sonra fəaliyyəti ilə tanış 
olublar. 1926-cı ildən fəaliyyət 
göstərən rayonun Zərdabi qəsə-
bəsində yerləşən bu institutda 59 
nəfər alim, elmi işçi çalışır. Cənab 
prezidentin 2015-ci ildə imzaladı-
ğı sərəncam əsasında burada ge-
niş yenidənqurma işləri aparılmış, 

kommunal sistem yenilənmiş, yar-
dımçı binalar və təsərrüfatlar ya-
radılmışdır. İnstitutda, həmçinin 
müasir avadanlıqlarla təchiz olun-
muş torpaq, bitki və su analizlə-
ri ilə məşğul olan aqroekologiya 
və analiz, bitkilərin mikroxlonal 
çoxaltma üsulu ilə artırılması labo-
ratoriyası yaradılmış, alınmış bitki 
sortlarının böyüdülməsi və uy-
ğunlaşdırılması məqsədilə xüsusi 
istixana-tingçilik kompleksi tikilib 
istifadəyə verilmişdir. İnstitutda 
yaradılan yeni sahələrdə 35 əlavə 
iş yerləri açılıb. Burada 75 hektar 
ərazidə Lənkəran Çayçılıq filialı, 
19 hektar ərazidə Abşeron təc-
rübə stansiyası, 50 hektarda Qə-
bələ, 97 hektarda isə Göyçay da-
yaq məntəqələri yerləşir. Bundan 
başqa, Zaqatala dayaq məntəqəsi, 
Zərdabi elmi-təcrübə stansiyası və 
Quba yardımçı təcrübə stansiyası 
da institutun balansına daxildir. 
Əsas missiyası məhsuldar meyvə 
sortlarının yaradılması, onların 
yüksək texnologiyalar əsasında 
becərilməsi və təsərrüfatlarda ya-
yılması olan institutun 50 hektar 
ərazisində 2017-2018-ci illərdə 
yeni bağlar salınıb. Son illər ər-
zində institut Almaniyanın, Çi-
nin, Fransanın və digər ölkələrin 
qabaqcıl meyvə və seleksiya üzrə 
elmi-tədqiqat mərkəzləri və uni-
versitetləri ilə geniş əməkdaşlıq 
əlaqələri qurub. Bütün bunlar elmi 
və texnoloji yeniliklərin Azərbay-
cana gətirilməsində, müasir stan-
dartlara uyğun kadrların hazır-
lanmasında müstəsna əhəmiyyət 
kəsb edir.
Qubaya səfəri zamanı dövlət 
başçısına yeni layihə – "Kənd-
dən şəhərə" layihəsi haqqında 
məlumat verilib. Layihə çərçivə-
sində müasir tipli yarmarkaların, 
pərakəndə satış mərkəzlərinin, 
online sifariş xidmətlərinin yara-
dılması və tətbiqi nəzərdə tutu-
lur. Layihənin icrası nəticəsində 
sahibkarlıq subyektlərinin birba-
şa bazarlara çıxışı təmin ediləcək, 
həmçinin şəhər əhalisinə kənd 
təsərrüfatı məhsullarının innova-
tiv yollarla və əlverişli qiymətlərlə 

çatdırılması problemi öz həllini ta-
pacaq. Layihənin struktur bölmə-
si olaraq Aqrar Birja yaradılacaq 
ki, burada satıcı-alıcı əlaqələri-
nin funksional şəkildə qurulma-
sı mümkün olacaq, həm də kənd 
təsərrüfatı məhsullarının qiymət-
lərinin tənzimlənməsi vahid baza-
dan idarə olunacaq. Bu tədbirlərin 
həyata keçirilməsi yaxın müddət 
ərzində aqrar bölmənin inkişafına 
öz təsirini göstərəcək, eyni zaman-
da kənd təsərrüfatı məhsullarının 

istehsalı ilə məşğul olan yeni züm-
rə sahibkarlıq subyektlərinin də 
işini asanlaşdıracaq.
Qubada, həmçinin ölkə başçısının 
və birinci xanımın iştirakı ilə "Qu-
baekoaqrar" MMC-nin kənd təsər-
rüfatı məhsullarının istehsalı za-
vodu istifadəyə verilmişdir. Öncə 
qeyd etmək lazımdır ki, Xaçmaz 
iqtisadi rayonunda ümumi dəyə-
ri 376 milyon manat olan 2624 la-
yihənin maliyyələşdirilməsinə 201 
milyon manat güzəştli kredit veri-
lib. Həmin çərçivədə yaradılan is-
tehsal və emal müəssisələri xarici 
bazarlara çıxış əldə etmişlər. Belə 
ki, Xaçmaz fındıq emalı zavodu 
ötən il 2 milyon dollar dəyərində 

fındıq, Loqistik Mərkəz və meyvə 
emalı zavodu 500 min dollar dəyə-
rində quru meyvə, Qusar Regional 
Loqistika Mərkəzi 6,2 milyon dal-
lar dəyərində meyvə ixracı həyata 
keçirib. Keçən il 186,4 min hektar 
meyvə bağlarından, ümumilikdə, 
955 min ton meyvə tədarük olu-
nub. Məhsulun 29 faizi, əsasən, 
Rusiya, Ukrayna, İtaliya, İsveçrə 
və Almaniya olmaqla, qalan məh-
sullar digər ölkələrə  ixrac edilib. 
Yığılan məhsulun 125,3 min tonu 

Quba rayonunun payına düşür.
"Qubaekoaqrar" MMC-nin kənd 
təsərrüfatı məhsulları istehsalı 
zavodu sutkada 4 ton fındıq və 2 
ton quru meyvə istehsal gücünə 
malikdir. Müəssisədə meyvələrin 
qurudulması, fındığın  qovrul-
ması və qablaşdırılması və alma 
çipsi xətləri quraşdırılıb. Əhalidən 
tədarük edilən meyvələr, ilk növ-
bədə çeşidlənir, yuyulur, içlikdən 
təmizlənir, dilimlənir və xüsusi 
qaydada qablaşdırılaraq quru-
dulmaq üçün sobaya yerləşdirilir. 
Sobada hər bir meyvə növünün 
xüsusiyyəti nəzərə alınaraq onlar 
üçün proqnozlaşdırılmış xüsusi 
rejimdə qurutma prosesi yerinə 

yetirilir. Müəssisədə tələbata uy-
ğun olaraq, əsasən alma, armud, 
gavalı, ərik, alça quruları, həm-
çinin alma çipsi istehsal oluna-
raq müxtəlif çəkilərdə paketlənir. 
Meyvə quruları sənaye üsulu ilə 
istehsal olunduğu üçün dadına, 
əmtəə nişanına və qablaşdırma sə-
viyyəsinə görə fərqlənir: Azərbay-
can brendi altında xarici bazarlara 
çıxarılan, bu cür məhsullar öz alı-
cısını tez tapa bilir.
Fındığın emalı xəttində isə məh-
sul ilkin olaraq qurudulur, qabıq-
dan təmizlənir və sonra xüsusi re-
jimdə sobaya qoyulur. Qovrulmuş 
fındığın soyudulduqdan sonra 
müxtəlif çəkilərdə vakuum paker-
lənməsi prosesi həyata keçirilir, 
istehsal olunan məhsullar daxili 
bazarla yanaşı, "Made in Azerba-
ijan" brendi altında xarici bazar-
lara, xüsusilə də Rusiya və ərəb 
ölkələrinə ixrac olunur.
Zavodun xammala olan tələbatı 
Quba və ətraf rayonlardan təda-
rük edilən məhsullar hesabına 
ödəniləcək. Bu isə öz növbəsində 
kiçik ailə-fermer təsərrüfatlarının 
genişlənməsinə və inkişafına müs-
bət təsir göstərəcək, regionda yeni 
meyvə bağlarının salınmasına 
stimul yaradacaq. Sonucda yetiş-
dirilən məhsul zay olmadan, key-
fiyyətini itirmədən emal prosesinə 
cəlb olunacaq. Hazır məhsullar 
xarici bazarlara çıxarılacaq ki, bu 
da rayonun iqtisadi imkanlarının 
artmasına, əhalinin pul gəlirləri-
nin və rifah halının yüksəlməsinə 
böyük təkan verəcəkdir.
Açığını etiraf etmək lazımdır ki, 
sovet sistemi çökdükdən son-
ra uzun illər meyvəçiliyə maraq 
həddindən artıq azalmışdı. O 
vaxtlar bir çox meyvə bağları kə-
silib məhv edilirdi, odun materialı 
kimi istifadə olunurdu. Məhsulun 
az qala 70-80 faizi zay olub tulla-
nırdı. "Qubanın ağ alması" bazar-
ların piştaxtalarından yoxa çıxırdı. 
Emal müəssisələrinin, demək olar 
ki, hamısı öz fəaliyyətini dayan-
dırmışdı. 
2004-cü ildən başlayaraq cənab 
prezidentin rəhbərliyi ilə həyata 

keçirilən iqtisadi islahatlar, qəbul 
edilən Dövlət Proqramları, bütün 
sahələrlə bərabər, meyvəçiliyi 
də güclü inkişaf axarına çıxardı. 
Dövlət başçısının xüsusi diqqət və 
qayğısı kənd təsərrüfatı məhsul-
larının, o cümlədən meyvəçiliyin 
inkişafına, necə deyərlər, "ikinci 
nəfəs" verdi. 
Bu gün nəticə göz qabağındadır. 
Yaxın bir neçə il ərzində daha 
uğurlu və əlamətdar hadisələrin 
şahidi olacağıq.
Sözügedən zavodun xammala 
olan tələbatının davamlı şəkildə 
ödənilməsini təmin etmək məqsə-
dilə tutumu 2 min ton olan soyu-
ducu anbar kompleksinin qurul-
ması, mövcud istehsal gücünün 2 
dəfə artırılması, cem və mürəbbə 
istehsalının təşkili və digər tədbir-
lərin həyata keçirilməsi nəzərdə 
tutulur.
Ümumi dəyəri 3,6 milyon manat 
olan investisiya layihəsinin maliy-
yələşdirilməsinə İqtisadiyyat Na-
zirliyinin  Sahibkarlığın İnkişafı 
Fondu tərəfindən güzəştli kredit 
ayrılıb və bu layihəyə investisiya 
təsdiqi sənədi verilib.
İlkin mərhələdə müəssisədə ildə 
təqribən 2,6 milyon manat dəyə-
rində və ya 1,3 min ton məhsul 
istehsalı nəzərdə tutulur. Region-
larda bu tipli modern istehsal və 
emal müəssisələrinin yaradılması 
Azərbaycanın iqtisadi gücünün və 
qüdrətinin göstəricisidir. Bu həm 
də yeni nəsil kiçik və orta sahib-
karlıq zümrəsinin yetişməsi üçün 
real imkanlar açır.
Quba rayonu Azərbaycanın axar-
lı-baxarlı, dilbər guşələrindən biri-
dir. Bu yerlərə təbiət hər şey bəxş 
edib – vüqarlı dağlar, zümrüd 
meşələr, buz kimi bulaqlar...
İyindən, rayihəsindən insanı bihuş 
edən alma, armud, gavalı bağları, 
fındıq kolları, qoz ağacları, güllər, 
çiçəklər tanrının verdiyi bu gözəl-
liklərə bir ecazkarlıq və təravət 
əlavə edib. Ona görə də Quba hə-
mişə qonaqlı-qaralıdır...

Zülfü İLYASOV,
bölgə müxbiri


